
Haitian Creole 

 

Pou Piblikasyon Imedyat: 8 out 2012 

GOVENE CUOMO ANONSE EKSPE REKONI NASYONALMAN NAN ZAFE SPO PRAL EDE LETA NAN EFO 
POU EDE KENBE BILLS YO NAN BUFFALO 

 
Jodi a, Gouvènè Andrew M. Cuomo te anonse Irwin P. Raij, yon ekspè rekoni nasyonalman nan afè spò 
pwofesyonèl ak gwo eksperyans nan devlopman stad ak nan endistri spò a, pral konseye eta a nan efò l 
pou kenbe Bills yo nan Buffalo.  
 
Mesye Raij aktyèlman se patnè Foley & Lardner LLP epi li se ko-prezidan Sports Industry Team lan. 
Mesye Raij te reprezante epi konseye kliyan spò enpòtan tankou yon lig spò pwofesyonèl, ekip spò 
pwofesyonèl, pwopriyetè ak achtè ekip spò pwofesyonèl. Li konseye kliyan ki konekte ak yon pakèt 
pwojè devlopman nouvo stad, kontra pou konstriksyon, kontra lokasyon nouvo ak enterimè, akizisyon 
franchiz spò pwofesyonèl, konsèy stratejik, ak zafè komèsyal. 
 
“Leta New York angaje l pou fè tout sa nou kapab pou kenbe Bills yo kòm yon pati kominote Buffalo a, 
pandan lap pwoteje tou kontribiyab dola epi lap wè pou ekip la ka pwogrese nan Western New York 
pandan ane kap vini yo,” te deklare Gouvènè Cuomo te di. “Irwin Raij gen kèk ane eksperyans nan travay 
ansanm ak pwopriyetè franchiz spò, kominote lokal, ak gouvenman nan pwojè devlopman spò, epi lap 
yon adisyon enpòtan nan efò eta a pou kenbe Bills yo isit nan New York.” 
 
“Map tann ak enpasyans opotinite pou kolabore sere sere ak Eta New York la sou yon kesyon kap gen 
enplikasyon emosyonèl ak ekonomik kay anpil rezidan,” te deklare Raij. “Pandan pwosesis sa a, mwen 
planifye pou mete eksperyans mwen ak eksperyans fim lan nan kesyon konpleks kak evolye a yo pou 
nou ka jwenn yon solisyon kap ede kenbe Bills yo nan Buffalo.” 
 
Mesye Raij gen eksperyans nan dirije ekip kap reprezante Guggenheim Baseball Management nan 
akizisyon Los Angeles Dodgers ki fèt lotre jou, sèl pi gwo tranzaksyon ki janm fèt pou yon franchiz spò 
pwofesyonèl epi te reprezante Rangers Baseball Express nan akizisyon Texas Rangers yo. Komisè Major 
League Baseball a te nonmen l nan yon komite twa moun pou detèmine fezablite developman yon 
nouvo stad pou Oakland A's nan Northern California, li te reprezante MLB nan relokalizasyon Montreal 
Expos, kounye a Washington Nationals yo, nan Washington, D.C., epi li te aji kòm konseye MLB nan efò 
ki bay rezilta pou fasilite negosyasyon ak apwobasyon nouvo stad pou Miami Marlins ak Washington 

Nationals yo. Mesye Raij te konseye tou Miami Dolphins nan efò yo tap fè pou renove Sun Life Stadium 
epi li te travay ak pwomotè prive konsènan kreyasyon konsèp devlopman stad nan tout peyi a.  

### 
 
 
 
 

W ap jwenn lòt nouvèl nan sit wèb  www.governor.ny.gov 
Eta New York | Executive Chamber | press.office@exec.ny.gov | 518.474.8418 

 

http://www.governor.ny.gov/
mailto:press.office@exec.ny.gov

